
இணையதளம் மூலமாக தொழில் வரி செலுத்தும் திட்டம் அறிமுகம்

                  

கோவை மாநகராட்சி சார்பில் இணையதளம் வழியாக தொழில் வரி மற்றும் தொழில் உரிமக்
கட்டணம் செலுத்தும் திட்டம் அறிமுகப்படுத்தப்பட்டுள்ளது.

  

 கோவை மாநகராட்சிக்கு உள்பட்ட பொது மக்கள் மற்றும் தனியார் நிறுவனங்கள்  
www.ccmc.gov.in என்ற இணையதள முகவரியில் தங்களது விவரங்களைப் பதிவு செய்ய  
வேண்டும்.  அவ்வாறு பதிவு செய்யும் பொது மக்களுக்கு பயனீட்டாளர் பெயர்  
மற்றும் ரகசியக் குறியீடு ஆகியவை குறுஞ்செய்தியாக வழங்கப்படும். இதில்,  
ஏற்கெனவே வரி செலுத்துபவர்கள் தங்களது பழைய வரி விதிப்பு எண் மூலமாகப்   பதிவு
செய்து கொள்ளலாம்.

  

 தனியார் நிறுவனங்கள் தங்களது பணியாளர்களின் விவரங்களை தனித்தனியாகப்   பதிவு
செய்வதன் மூலமாக தொழில் வரி செலுத்த முடியும். இதில், தனியார்   நிறுவனங்கள்
தங்களது பணியாளர்களின் அடையாள எண்ணுடன், மொத்த வருமானத்துக்கு   ஏற்றாற்
போல் தொழில் வரியைக் கணக்கிட்டுச் செலுத்த வேண்டிய தொகை கணினி   வாயிலாகத்
தெரிவிக்கப்படும்.

  

 கடன் அட்டைகள் மூலமாகவும் தொழில் வரி செலுத்த ஏற்பாடு   செய்யப்பட்டுள்ளது.
இதன் மூலமாக முந்தைய ஆண்டின் நிலுவைத் தொகையையும்   செலுத்த முடியும்.
இதே போல, தொழில் உரிமக் கட்டணத்தையும் செலுத்த வசதி  
ஏற்படுத்தப்பட்டுள்ளது.

